
Side 2

1 Slam og mengder
1.1 Krav til typar, mengde slam og tilsatsmateriale
Løyve omfattar mottak og handsaming av slam frå reinseanlegg, tette tankar og slamavskiljarar i 
Fyresdal-, Kviteseid-, Seljord-, Tokke-, og Vinje kommunar.

Anlegget har løyve til å handsame følgjande mengder slam og tilsatsmateriale pr. år:

Slam og tilsatsmateriale Avfallsmengd (m3) pr. år
Slam

• Avvatna  (ca 20 % TS)

• Våtslam (ca 2 % TS) 

 1200 m3

1000 m3

Tilsatsmateriale
• Bark
• Hageavfall
• Kverna kvist/flis

 ≈ 200 m3

Sum mottatt mengde handsama pr. år  ≈ 2400 m3

Løyvet omhandlar ikkje anna avfall enn det som er omtala ovanfor.

Ved høve av mottak av andre mengder eller avfallstypar utover dette som er omhandla i løyvet må det 
søkast nytt løyve frå Fylkesmannen i kvart tilfelle. 

2. Komponentar i anlegget
2.1 Avvatning
Alt slam vert i hovudsak avvatna før det kjem til slamhandsamingsanlegget. Alle slamavskiljarar vert 
tømt med mobilt aggregat for avvatning. Slam frå dei reinseanlegga som ikkje har 
slamavvatningsutstyr, vert også avvatna før det kjem til slamhandsamingsanlegget.

Anlegg for slam må leggjast slik i terrenget at ein sikrar størst mulig umetta sone i lausmassar. Umetta 
sone under botn av slamlagunane skal være min 2- 4m. Slamlagunane skal plasserast som vist på kart 
frå Renovest dagset 08.11.2006. (sak 06/4507-dok.nr 6)

Det gis løyve til å ha to lagunar for avvatning av avlaupsslam, desse skal ikkje nyttast i ordinær drift.

2.2 Langtidslagring
Langtidslagring for avvatna slam skal plasserast som vist på teikning frå Renovest dagset 08.11.2006.
Avvatna slam lagt i ranker skal til ei kvar tid vere dekka av eit 30 cm tjukt lag med furubark. Straks 
etter innlegging eller vending skal det leggast på bark. Slam frå ulike år skal holdast fysisk skild. 
Vending av slamranker skal ikkje skje meir enn 2 gonger kvart år. Det er ikkje høve til å lagre slam i 
meir enn 4 år ved anlegget.

2.3 Lager for tilsatsmateriale
Ved høve kan bark, hageavfall og kverna kvist/flis, jf pkt 1.1 nyttast som tilsatsmateriale.  
Tilsatsmateriale skal det lagrast på ein hensiktsmessig og miljømessig forsvarlig måte. 

2.4 Krav til ferdig kompost
Det er ein føresetnad for løyvet at ferdig kompost blir nytta som eit produkt. Slammet skal fylle krava 
gitt i forskrift om gjødselvarer m.v. av organisk opphav. Alle gjødselvarer basert på avfall skal være 
godkjent før dei marknadsførast og omsetjast. Søknad om godkjenning skrivast på eige skjema frå 
Mattilsynet. Kapitel 5 i forskrift om gjødselvarer sett krav om merking, marknadsføring og omsetjing 
av jordforbetringsmiddel.

3. Krav til anlegget
3.1 Beskyttelse mot vassforureining
Anlegg for avvatning, langtidslagring og evt. lager for tilsatsmateriale må være slik konstruert at 
forureina overflatevatn og sigevatn infiltrerast i lausmassane på staden.

3.2 Beskyttelse mot nærmiljøulemper
Anlegget skal driftast på ein slik måte at ulempene i nærmiljøet blir minst mogleg.

4. Kvalitetssikring og kontroll
4.1 Internkontroll
I medhald av § 5 i forskrift om gjødselvarer m.v. av organisk opphav, skal verksemder som omfattast 
av forskrifta innføre og utøve internkontroll. Utarbeidet internkontroll for anlegget skal sendast til 
Fylkesmannen. Det skal utarbeidast planar som gjer greie for rutinar, prosessar og tiltak ved vanleg 
drift, ved avvik frå normal drift og ved stenging av anlegget. Desse skal omfatte:

• Vilkår i dette løyve, inkludert andre vilkår og reglar i aktuelle lovar, føresegn og retningslinjer.
• Rutinar for mottak av slam.
• Rutinar for handsaming av anna avfall
• Rutinar for handsaming av klager

Ferdig utarbeida rutinar skal sendast Fylkesmannen innan 2 månader etter at løyvet er motteke.

4.2 Registrering
Mengder slam og tilsatsmateriale som nyttast i anlegget skal registrerast. Det skal også registrerast kor 
mykje ferdig behandla slam som vert teke ut av anlegget. Avfall som blir tatt i mot skal være i samsvar 
med avfall som omtala i pkt 1.1 i løyvet.

4.3 Anna avfall
Avfall frå kompostering eller anna avfall enn det som er opplista i pkt. 1.1 skal leverast til godkjent 
mottak med løyve for det aktuelle avfallet. Det er ikkje lov å deponere avfall eller slam på området.

4.4 Overvaking av forureining til vatn
Verksemda skal utarbeide eit program for overvakning av forureining frå anlegget og oversendast til 
Fylkesmann innan 2 månader etter at løyve er mottekre. Programmet skal angi punkt for prøvetaking 
med tidsintervall for prøvetaking og kva for analysar som skal takast.
Det skal etablerast rutinar for prøvetaking og ei detaljert framstilling av etableringa av brønnar for 
prøvetaking. Arbeidet skal gjennomførast av kompetente fagfolk. Alle prøver skal analyserast av 
akkreditert laboratorium for dei aktuelle parametrar. Kostnadene med prøvetakinga skal dekkast av 
verksemda.

4.5 Rapportering
Det skal årleg, innan 1. mars påfølgande år sendast ein rapport frå drifta av anlegget til Fylkesmannen. 
Rapporten skal være ein gjennomgang av drifta det siste kalenderåret, og skal innehalde:

• Rekneskap over mottatt avfall basert på:

Mottatt mengd  slam
Mottatt mengd tilsatsmateriale
Mengd levert og seld kompost
Mengd lagra slam og evt. tilsatsmateriale pr. 31.12

Ein samanstilling og vurdering av resultata frå overvakinga av anlegget. 
Kommentarar til eventuelle innkomne klager over miljøproblem som følgje av drifta.

5 Generelle vilkår
5.1 Ansvar
Konsesjonseigar er ansvarleg for at anlegget vert drive i samsvar med løyvet og at utsleppet til ein 
kvar tid er i samsvar med krava. Brot på krava er straffbart etter forureiningslova. Dette løyvet fritek 
ikkje søkaren for å innhente naudsynte løyver for andre delar av verksemda på anlegget, som til dømes 
arbeidsmiljø, brann og eksplosjonsvern m.v.

Løyvet fritek ikkje anleggseigar for erstatningsansvar etter vanlege erstatningsreglar, jf 
forureiningslova §10, andre ledd.

Endringar som anleggseigar ønskjer å gjere i høve til løyvet må godkjennast av Fylkesmannen.

5.2 Forureiningsgebyr
Dersom fristar vert oversitte kan Fylkesmannen fastsetje forureiningsgebyr for å sikre at tiltaka vert 
gjennomført som ut i frå løyvet, jf forureiningslova § 73.

5.3 Juridisk verkeområde, forandring av vilkår, tilbaketrekking av løyve
Løyvet er underordna forureiningslova og er elles overordna nasjonale og regionale forskrifter, 
retningslinjer og rettleiingar med mindre noko anna er angjeve i løyvet. I medhald av forureiningslova 
§ 18, kan Fylkesmannen oppheve eller forandre  vilkåra i løyvet eller fastsette nye vilkår og om 
naudsynt trekkje løyvet attende eller endrast når det er gått 10 år frå løyvet blei gjeve.

5.3 Inspeksjon
Den som har fått løyvet pliktar å la representantar frå forureiningsmyndigheitene inspisere anlegget til 
ein kvar tid, jf forureiningslova § 50.

5.4 Naudsynt sikkerheit
Eigar av anlegget skal stille med naudsynt sikkerheit for utlegg som kan følje av rimelege tiltak for å 
hindre, avgrense, fjerne eller avbøte forureiningskader under drift eller ved at drifta tar slutt og 
anlegget vert stengt.

5.5 Nedlegging eller driftsstans 
Endringar i eigarforhold, omfanget av verksemda eller andre ting som verkar inn på arbeidet til 
fylkesmannen, skal straks meldast inn til Fylkesmannen.

5.6 Brott på løyve
Brott på løyve er straffbart i medhald av forureiningslova §§ 78 og 79, med mindre forholdet går inn 
under strengare straffevedtak.


